
Le diaile, i ne sais c'ment, se léché enne fois céné dains lai Grosse
Bame di Montouérban pai enne rotte de Tchaits que braicoinnint
de ces sens-li. E 'y en é un, le Gros Mairgat, quaivait minme, pus
taid, baiti pai li enne bairaique, quen en voit encoé le tchésa. E
diét a diaile: «E te fat me léchie lai bame et peus fottre le caimp
qu’i me veux baiti in 0td ci. - Se te veux, mains baitas-li chus
les roitches et nian dedds; i te veux baillie tos les tierres et peus



to ce que cratré dedains. Ce que cratré dechus seré po moi. -
Daiccoué », que réponjét le Gros Mairgat, que se diét que li diaile
serait bin aittraipé, tot malin quél était... E se dépadié de baiti sai
majon et ne piainté que des cares de gairattes, de rétis, de bairbe-
boc, de raives et de béderaives.

Tiaind ¢at que le diaile veniét, 'herba, po tieuré sai pait, le Gros
Mairgat y diét :

«Et bin, c’man quel at aivu conveni, i ais retieuillé tot ce qué
crachu dains lai tierre en te léchaint ce qué crachu dechus ».

Le diaile fesé in sacré peut tchoueré: é n'y demoérait que les

feuillaidges.

En ciéraint des gros peuts biaincs loeiiyes le didile diét 4 Gros
Mairgat: «E vai po ¢te fois mains Uherba que vint cen seré en
mon toué daivoi tot ce que cratré dains tierre.

- C'man de djeiite » qu'y réponyé le Gros Mairgat, que riait en
dedés.

Tiaind que le diaile veniét tieuré sai pait é baillé in bé railet. Le
Gros Mairgat naivait voingnie que di bié, de louerdge et di soile.
L ne démoérait a diaile que les raicennes. Le Mdtan voeulait fottre
aiva lai bairaique de I'Aidjolat mains cetu-ci aivait tot botté les
essiaivins di toit en croux quétint aivu benit pai le véye préte de
Lai Motte. E compreniét queél aivait ai faire en un quétait encoé
pus diaile que lu. Das enson les roitches é ne fesét qu'in sat djunque
dains le Doubs, a Couérbe.

E fat craire que ne s’y at pe noyie di mément que y é encoe taind
de dgens que tirant li diaile pai lai quoue.



